
GOUVENE CUOMO ANONSE KONTRAKTE PRAL VINI POU RANPLASMAN KOSCIUSZKO BRIDGE LA KI
PRAL KOUTE $555 MILYON DOLA

Ekip Konsepsyon-Konstriksyon an ap Kdmanse Konstriksyon an nan Grann Vakans sa ki pral Vini

Gouvene Andrew M. Cuomo anonse jodia ke yo te chwazi yon ekip konsepsyon-konstriksyon pou
ranplase pati lés Kosciuszko Bridge la ki soutni Brooklyn-Queens Expressway (Interstate 278) anwo
Newtown Creek ant Brooklyn ak Queens nan Vil New York. Ekip lan gen ladan konpayi konstriksyon
Skanska, yon konpayi konstriksyon pou konsepsyon-konstriksyon ki chita nan Vil New York e ki pral
patne nan jesyon an; Ecco Ill nan Yonkers ; Kiewit nan Nebraska ; ak HNTB nan Kansas kom konpayi
konsepsyon prensipal la. Pwojé 555 milyon dola a se pi gwo kontra senp Depatman Transpotasyon Eta
New York lan (NYSDOT) janm rive pran.

“Le w ranplase Kosciuszko Bridge la ak yon lot bout pou yon lot 100 lane, sa vle di w founi yon rezo
transpotasyon pi féem e pi fleksib pou moun kap vwayaje nan zon Vil New York pou jenerasyon kap vini
yo,” Gouvene Cuomo te deklare. “Le w itilize sistem konsepsyon-konstriksyon an li pral amelyore
enfrastrikti vital nou yon fason ki akselere pwojé a anjeneral e ekonomize lajan kontribyab yo. Mwen di
lejislati Eta a mési pou sip0 yo nan finansman pwojée a e mwen pa ka tann pou li fini nét.”

Yap ranplase net viyadik ki nan pati lés la e ki mezire 1.1 mil, ak yon nouvo bout yap konstwi arebo pon
an ki la deja. Posyon ki anwo dlo a pral fet ak kab. Nouvo pon an pral amelyore sekirite e diminye
konjesyon gras a liy machin yo kap pi laj, lot liy machin ak arebo lari kap adisyone e gras a yon ti pant tou
piti ki pral fe li fasil pou kamyon yo kenbe vités yo. Amelyorasyon nan lari a pral fet ozalantou nouvo pon
an, tankou mete nouvo pye bwa ak dekorasyon limyé. Lot amelyorasyon nan kominote a gen ladan
nouvo pak ak espas lib ansanm ak yon pi bon akse sou devan lanme a.

Konstriksyon an pral kdbmanse nan fen grann vakans sa ak demolisyon kek bilding pou fé plas pou nouvo
pon an epi ak fouye fondasyon pon an. Yo prevwa kdmansman konstriksyon pou fondasyon an nan
sezon oton nan, li gen pou | kontinye pandan tout lane 2015, yon bon valé nan pon an gen pou | konstwi
nan lane 2016 e demolisyon estrikti ki nan pati lés la nan lane 2017. Yo prevwa tout travay ka fini byen
boné nan lane 2018. Yo pral bati yon |0t viyadik nan pati lwes la kom pwojé nan lane kap vini yo.

Komisyone Depatman Transpotasyon Eta New York Joan McDonald di “Ansyen Kosciuszko Bridge la pote
plis pase 160,000 machin ant Brooklyn ak Queens chak jou e li esansyel pou komeés lokal ak rejyonal.
Mwen felisite Gouvéné Cuomo pou devouman li nan enveéstisman trézenpotan sa nan Vil New York ki
pral fée vwayajé yo ansekirite pou plizyé dizen lane kap vini e pral sipdte amelyorasyon nan anviwonman
ak kalite lavi nan kominote lap sévi yo.”

Manm Kongre Carolyn B. Maloney di “Mwen kontan anpil yo te chwazi ekip konsepsyon-konstriksyon an
pou kdomanse ranplasman Kosciuszko Bridge la ki tap fini sou pye e ki te mande ranplase. Yon nouvo
Kosciuszko Bridge, le li fini, pral yon gwo avantaj pou rezidan Brooklyn ak Queens, pou diminye trafik,
amelyore sekirite, kreye djob ak amelyore ekonomi lokal la. Se yonn nan pwojeé enfrastrikti ki pi enpodtan
nan New York e mwen fyé mwen te ede garanti 670 milyon dola nan finansman federal pou pwoje
enpotan sa. Mwen vle remesye Gouvene Cuomo ak manm Lejislati Eta New York yo difet yo rann
envestisman pou enfrastrikti a yon gwo priyorite e yo fé | jwenn finansman eta pou pwojé tankou
Kosciuszko Bridge la.”

Senate Martin Malavé Dilan di “Ranplasman Kosciusko Bridge la te byen merite pou | sou lis konsepsyon-
konstriksyon. Difet Gouvené Cuomo enkli pon kraze a ki genyen 75 lane nan NY Works Pwogram lan li
pral ede yo fé ekonomi, kreye djob lokal ki byen peye e fé djob la mache pi vit. Mwen felisite Gouvéne
Cuomo difet li panse pwogre nan pwojé Kosciusko a e deske li pwofite opotinite sa pou bay moun
travay, amelyore sekirite piblik la, favorize pyeton ak moun sou bisiklet e kreye lot espas lib.”

Manm Asanble Joseph R. Lentol di, “Nou konnen pon ki la a bezwen chanje pou sekirite chofe New York
e pou rezidan Brooklyn ak Queens kap viv ozalantou li. Rekonstriksyon li enpotan e ijan. Se pon an ki fe
w konnen |le w soti nan NO ou rantre nan Brooklyn. Nou vle ke l& yon moun rive nan Brooklyn, sa féet
anwo wout eta ak pon ki nan bon kondisyon e ki modén ki ka jere trafik New York genyen jounen jodia —
ki pa menm bagay ak |é pon an te konstwi depi 75 lane.”

Manm Asanble Catherine Nolan di, “Kosciuszko Bridge la enpotan pou bezwen transpotasyon nan
Western Queens. Mwen felisite Gouvené Cuomo difet li fé bon jan envéstisman nan enfrastrikti nou pou
nou ka kontinye bati yon vil New York ki pi bon e ki bay sekirite.”

Prezidan Queens Borough Melinda Katz di, “Ranplasman Kosciuszko Bridge la se yon envestisman
enpotan ki pral benefisye moun Queens. Mwen bat bravo pou Gouvené Cuomo pou bonjan sipo li nan
pwoijé sa, ki pral ogmante sekirite piblik, amelyore sikilasyon e ankouraje ekonomi pandan ke, nan
menm moman an, lap pwoteje anviwonman an e ajoute bonjan nouvo benefis ozalantou.”

Prezidan Brooklyn Borough Eric L. Adams di, “Pou nou ka konstwi Yon Bwouklin ki bon pou tout moun,
anvan sa nou dwe rebati e repare enfrastrikti nou, ki se fondman awondisman nou. Kosciuszko Bridge la
se yon wout enpotan li ye, e Ié yo ranplase |, li pral tounen yon wout ki gen plis sekirite, ki pi dous e pi
rapid pou plizye santen milye vwayajé chak jou. Lot mezi pou amelyore anviwonman lokal la ak elaji
espas lib la pral reponn tout keksyon kle sou kalite lavi nan Greenpoint ak kominote sou kote | yo. Mwen

swete wé pwoje sa komanse, ansanm ak mouvman lajan li pral kreye pou Brooklyn ak lavni vil 1a.”

Kontra konsepsyon-konstriksyon pou pwojé sa sanble tét koupe ak pwosesis akselere yo te itilize nan
Nouvo pwojé New York Bridge la pou ranplase Pon Tappan Zee. Antreprené konsepsyon-konstwiksyon
yo ap soumet pwopozisyon pou fe konsepsyon ak bati pon an anmenmtan. Pwosesis konsepsyon plan-
konstwiksyon, Gouvené Cuomo te enplemante a, pemeét konbine sévis plan ak konstwiksyon nan yon seél
kontra pou ede fasilite travay reparasyon nan enfrastrikti enpotan yo, epitou pou ekonomize lajan
kontribiyab yo. Yon Kontra pou Pwojé Travay ant ekip konstriksyon an ak Konsey Metye Bilding ak
Konstriksyon Vil New York la se yon pati nan kontra a.

Finansman pou pwoje a soti anpati nan Pwogram Kapital NYSDOT, ak 460 milyon dola ki soti nan nouvo
pwogram NY Works Gouvené Cuomo. New York Works se poto-mitan pwogram djob Gouvéne a, pou re-
envante devlopman ekonomik eta a avek yon nouvo estrateji k ap mete anpil New Yorké nan travay
anko pou rebati enfrastrikti eta a. Pwogram nan la pou kreye anpil ak yon pakét djob. Pou fe sa, | ap
kowodone plan kapital detaye, | ap sipévize tout envestisman ki nan pwojé enfrastrikti yo, epitou | ap
akselere anpil santén pwojé enpotan nan eta a.

